
да Кирил Ерусалимьскый, 
да Шестодневець Васильев, 
да Трьжественик постный четьим, 
да Апакалипси Ивана Дамаскина, 
да плащеницю на престол. 
Вы же, преподобнии отци, иже от младых 
ногтий въдавшися богу, и того благодатию 
укрепляеми, и от него благый нравь 
имуще, егда коегождо человека христианина 
видевше съгрешивша, не осуждайте его, ни 
скаредуйте, ни отскочите от него, нъ по-
крывающе и эаступающе его. 
Сице молю вы именемь господа нашего 
Исус Христа и благодетию духа его, помо
гите ми молитвами вашими, егда в кыих 
местех не исправил буду книг всех прежре-
ченых скудостию разума или от многых 
утешняемь мира сего печалми. 
Обаче, видевше преступление мое, не нало
жите на мене клятвы, ниже словите зло 
господа ради, но исправающе чтите книги 
сея. Молю вы господие, о мне грешнемь 
и рабе вашем сътворите молитву и ва-
шихь ради святыхь молитвь покажет мя 
свободна от грех и родства огнена и зеч-
наго избуду осуждения и радостию явлюся 


